
[bookmark: _Voortrekker-nostalgie?]Voortrekker-nostalgie?
Vir al Voortrekker (NG gemeente Pietermaritzburg) se oudlidmate, en vir baie ander lojale NG-lidmate, was dit baie hartseer om te beleef en te sien dat die Voortrekkergedenkkerk  uit die kerk se hande uit is. Daarom is dit ’n ideale geleentheid om jouself te kom vergewis wat presies nou in ou Voortrekker gebeur. Ons kan sommer selfs reünie hou. 
Op 22 April 2012, 61 jaar na die inwyding van die Gedenkkerk,  word daar weer ’n gedenkdiens in ou Voortrekker gehou - om daardie inwyding te herdenk, asook die 100-jarige bestaan van die Msunduzi Museum. 
Die program gaan geskoei wees op die program van 6 April 1961 met dieselfde Skriflesing en van dieselfde liedere – hierdie keer net in drie tale. 
Die verrigtinge begin om 15:00 en buiten vir ’n kort power point-aanbieding oor die geskiedenis van die Gedenkkerk (20 minute), ’n plaakonthulling en saam kuier, gaan ons gasspreker, prof. Piet Meiring, met ons gesels oor:
“The role of the church in the process of reconciliation in South Africa.”
Jy is genooi! As jy dit sommer ’n daguitstappie wil maak, kan jy die oggend (09:00) by Pietermaritzburg-Noord inloer. Prof. Piet preek die oggend daar. 
Meer besonderhede volg later.
Pieter Raath.

[bookmark: _Die_Voortrekker/Msunduzi_Museum]Die Voortrekker/Msunduzi Museum vier sy Honderdste Bestaansjaar
Die Voortrekker/Msunduzi Museum sal op 16 Desember 2012 ‘n honderd jaar oud wees. Die museum het vir die eerste keer in die historiese Geloftekerkie geopen op 16 Desember 1912. Ter viering hiervan beplan die Museum ‘n reeks geleenthede in 2012. Onder andere gaan daar ‘n diens op 22 April 2012 gehou word om die ingebruikneming van die Gedenkkerk en Retief-standbeeld op 6 April 1961 te gedenk. Daar sal ook ‘n aanbieding wees oor die geskiedenis van die museum en die Gedenkkerk. 

Opening van die Gedenkkerk, 6 April 1962
Foto in die N.G-kerkargief, Pietermaritzburg 



Die Museum beplan ook die volgende geleenthede:
1. ‘n funksie om Erfenisdag te vier in September 2012,
2. die Museum se boekbekendstelling in Oktober 2012 tesame met opening van nuwe uitstallings, 
3. ‘n spesiale geleentheid op 15 Desember 2012
4. ‘n funksie op 16 Desember 2012

Die Museum vra lesers wat enige fotos of voorwerpe het oor die geskiedenis van die Museum (terrein/geboue/uitstallings) om asseblief vir navorser Elrica Olivier te skakel by 033 394 6834 of epos eolivier@msunduzimuseum.org.za. 

Die museum soek veral ou fotos van:
· die Gedenkkerk wat in 1962 in gebruik geneem is (miskien het u daar getrou of u kind laat doop of miskien het u net fotos van die gebou geneem) 
· oor die “Toringkerk” wat in 1955 gesloop is 
· die Geloftekerk en E.G Jansen-uitbreiding (fotos van vroeë uitstallings of geboue)
· die hoofgebou wat vroeër die Langmarkstraat-meisiesskool was
· enige ander ou fotos en voorwerpe oor die geskiedenis van die museumterrein/-geboue/-uitstallings
· enige fotos of voorwerpe oor die geskiedenis van Pietermaritzburg en sy inwoners

“Toringkerk” en kerksaal
Foto in die Voortrekker/Msunduzi Museum


Vir diegene wat die museum wil besoek, ons bied veilige, gratis parkering aan. Vir meer besonderhede oor museumaktiwiteite, toegangsfooie ens, kan u gerus ons webtuiste besoek by www.voortrekkermuseum.co.za 

Kontak: Elrica Olivier by eolivier@msunduzimuseum.org.za 

[bookmark: _Perspektief_op_Argief][bookmark: _Durban_KJV_in][bookmark: _Werkgroep_vir_Klein]Werkgroep vir Klein Gemeentes
Al die leraars, gemeenteleiers en belangstellendes vanuit klein gemeentes word uitgenooi na die Werkgroep se eerste vergadering op Woensdag 25 Januarie 2012 vanaf 09:30 tot 15:00 by die Sinodale Sentrum in Pietermaritzburg. 

Die Sinodale Bedieningspan het by hulle  laaste vergadering in Oktober 2011 besluit dat hulle graag ‘n werkgroep vir klein gemeentes op die been wil bring.  Hulle het ds. Willie Pieterse van Winterton gevra om die inisiatief hiermee te neem.  Die teikengroep is gemeentes met 250 lidmate of minder.  Ons wil graag al die predikante, gemeenteleiers en belangstellendes uitnooi om van hulle te laat hoor.  Die Werkgroep beoog om onder andere aan die volgende sake aandag te gee:

1. Die spesifieke  aard en karakter van kleingemeentes
1. Die bedieningsbehoeftes van klein gemeentes
1. Hoe om klein gemeentes te bemoedig deur verhale van hoop in ander gemeentes met soortgelyke omstandighede
1. Die vestiging van ‘n netwerk waar mens kan hande vat oor die saak
1. Die benutting van beskikbare bronne en navorsing in hierdie verband
1. Die implementering van die besluite van die Algemene Sinode rakende klein gemeentes.

As jy nog nie aangemeld het nie, kontak asb dadelik vir ds. Willie Pieterse:
Sel no    : 071 680 9249;  Huis no : 036 488 1075
E-posadres: wpieters@emailhome.co.za

[bookmark: _Durban_KJV_in_1]Durban KJV in die Sestigs
Gesoek: Almal wat deel was daarvan ...
Met groot nostalgie dink ek vandag terug aan die sestiger-jare. Was jy daar? Dit was die tyd van Hippies met hulle lang hare en “Make love, not war” slagspreuk.

Maar ons klompie was anders - ons het ons nie opgehou met die lawwighede van die spul langhare nie. Ons het nie Strandpartytjies gehou nie. Nou praat ek van die KJV klomp van Durban. Maar kyk, dooilik was ons klomp baie beslis nie. Enige geleentheid het ons aangegryp om “sports” te maak. Waatlemoenfees gehou in die amfiteater; sommer net lang ente gaan stap op die strand op ‘n Saterdag; skielik besluit om ‘n naweek te gaan kuier in Oribi Gorge, en die hele kloof plat te stap en te swem in elke poel in die ongerepte skeurvallei. Dit was ons klomp!

Alles het eintlik begin in Durban Noord, met die uiters dinamiese Ds. Mike Smuts (Snr.) wat natuurlik vuur geblaas het in ‘n klomp jongmense. Baie gou het hierdie vuur soos ‘n veldbrand versprei regdeur al die gemeentes van Durban, en wanneer een klomp iets beplan, val die res dadelik vol entoesiasme daarby in.  Die baie bekende Prof. Attie Barnard het die KJV van Durban Noord geërf by Ds. Mike Smuts, en onder hierdie dinamiese man se leiding het alles natuurlik geblom.

Op ‘n Sondagaand was daar nie plek vir ‘n muis in Durban Noord se kerkgebou nie, en het die dak gelig met jong stemme wat gedawer het in lofsang. Maar dit was nie genoeg nie - na kerk trek die hele klomp by een van die lidmate se huis bymekaar, en dan begin die saamsing eers behóórlik vlamvat.  Kort-kort kom iemand met die een of ander slim gedagte op - “Kom ons gaan klim Mont Aux Sources” of iets dergeliks, en dan is een en elk daar.
Was jy dalk in die sestigerjare deel van Durban Noord of die Durban omgewing se KJV? Onthou jy dalk vir Louis (Snor) Fourie of Renier Schoeman, Martie Vorster, Willie, Karien, Stinkie, Andre of Piet en Rentia Rabe? 

Dan het ons vir jou baie goeie nuus - ons wil jou uitnooi om te gaan kyk na ‘n webwerf wat spesiaal geskep is vir al die Sestigers van Durban. Die adres is: www.chl.co.za/dbn   Daar is reeds ‘n paar staaltjies uit daardie tyd en talle foto’s om jou weer te laat terugdink aan wonderlike tye. As jy enigsins betrokke was of weet van iemand wat betrokke was - kontak my asseblief by louis@chl.co.za  of 032 946 1940.  Baie dankie.
Louis Nel

Inhoudsopgawe
[bookmark: _Perspektief_op_Argief_1]Perspektief op Argief
'n Versamelaar van skaars boeke ontmoet 'n Amerikaanse kennis wat sê hy het sopas 'n ou Bybel weggegooi wat hy in 'n ou boks gekry het. Een of ander Guten-iemand het dit gedruk. 'Nie miskien Gutenberg nie?' snak die versamelaar. 'Ja, dit was dit!'  'Jou idioot! Jy het een van die eerste boeke wat ooit gedruk is weggegooi! 'n Kopie het onlangs vir 'n miljoen dollar verkoop!'  
'O, ek dink nie hierdie boek sou enigiets werd gewees het nie,' antwoord die man. 
'Dit was volgekrap in die kantlyne deur 'n idioot met die naam Martin Luther.'  
Gelukkig is dit ‘n grappie uit die Grapkas: www.skoongrappies.com   

[image: ]Die NG Kerk se sinodale argief in Pietermaritzburg bewaar ons gemeentes, ringe, sinode, inrigtings en ander kerkgeskiedenis met groot sorg.  Die inligting uit al die kosbare bronne word ook met verantwoordelikheid beskikbaar gestel aan navorsers en belangstellendes. Daar word ook baie genealogiese inligting beskikbaar gemaak.  As geskiedenis jou passie is, moet jy regtig kom kuier en self kom ervaar ... Skakel die personeel by 033 345 2279 vir ‘n afspraak vir individue of ‘n groepbesoek.

Inhoudsopgawe


[bookmark: _Vakature_in_Wellington]Vakature in Wellington
HUGENOTE KOLLEGE

UITVOERENDE HOOF
Die Hugenote Kollege te Wellington is tans midde-in 'n vernuwings- en omskakelingsproses na 'n VOO-instansie, wat fokus op die ontwikkeling van toegepaste kennis en vaardighede, binne die kerklike en maatskaplike omgewing.  Die Kollege beskik tans oor 'n vakature vir 'n dinamiese persoon om op te tree as Uitvoerende Hoof.

Die suksesvolle posbekleër sal verantwoordelikheid neem vir die volgende funksies:  strategiese bestuur  programme en dienste  bemarking en skakeling  finansiële bestuur  menslikehulpbron bestuur  inligtingstegnologie  geboue & infrastruktuur  administratiewe bestuur.

Die ideale kandidaat voldoen aan die volgende vereistes:  toepaslike nagraadse kwalifikasie  bewese leierskap- en bestuurservaring  ervaring en insig in die kerklike en maatskaplike omgewing  goeie werkskennis / ervaring van toepaslike wetgewing, strukture en beste praktyke / metodiek van onderwys & opleiding (VOO)  goed ontwikkelde interpersoonlike en fasiliteringsvaardighede  bewese administratiewe vaardighede (IT, finansies en MHB)  gebalanseerde Christelike waardesisteem en lewensbeskouing.

Rig asb. u CV so spoedig moontlik aan Suzette Booysen by: Joubert & Genote:  info@joubertassociates.co.za 

[bookmark: _Boekenuus]Boekenuus
[image: 978-1-4316-0215-5_SS]Ontdek die verhaal van die Bybel soos wat jy dit nog nooit vantevore gelees het nie. Die Storie is die volledige verhaal in die Bybel, van Genesis tot Openbaring, saamgevat in 31 hoofstukke. Uittreksels uit die Skrif is in ’n chronologiese verhaal saamgeweef. Die enigste toevoegings is oorgange om elke hoofstuk vloeiend te laat lees, ’n tydlyn, en ’n klompie kaarte en vrae. 
Die Storie vertel die storie van die Bybel en God se liefde vir die mensdom. Soos enige goeie storie is dit gevul met intrige, drama, konflik, romanse en redding. Dit is die verhaal van die Bybel in die Bybel se eie woorde. 
As jy nog altyd daarna gesmag het om die volle verhaal van die Bybel te ontdek, is hierdie boek beslis vir jou. Dit is ’n unieke leeservaring wat jy nie sal kan neersit nie.
(Beskikbaar by CUM)

[bookmark: _Verjaarsdag_:_Week]Verjaarsdag : Week 22 tot 28 Januarie
[bookmark: b22brilliant]26 Januarie – Ds Frank Janse van Rensburg (Mtubatuba) – dominee@mtuba.co.za 

Baie geluk, ds Frank! – mag die jaar vol vrede en voorspoed wees.

[bookmark: _Brilliant_answers]Brilliant answers
Q1. In which battle did Napoleon die?
· his last battle
Q2. Where was the Declaration of Independence signed?
· at the bottom of the page
Q3. River Ravi flows in which state?
· liquid
Q4. What is the main reason for divorce?
· marriage
Q5. What is the main reason for failure?
· exams
Q6. What can you never eat for breakfast?
· lunch & dinner
Q7. What looks like half an apple?
· the other half
Q8. If you throw a red stone into the blue sea what it will become?
· it will simply become wet
Q9. How can a man go eight days without sleeping?
· no problem, he sleeps at night
Q10. How can you lift an elephant with one hand?
· you will never find an elephant that has only one hand...
Q11. If you had three apples and four oranges in one hand and four apples and three oranges in other hand, what would you have ?
· very large hands
Q12. If it took eight men ten hours to build a wall, how long would it take four men to build it?
· no time at all, the wall is already built
Q13. How can you drop a raw egg onto a concrete floor without cracking it?
· concrete floors are very hard to crack

(Met dank aan Grens.Pos, Oos-Kaap)

